
27. gr. 
Ákvæði 10. gr. á ekki við um samþykki, sem látið er uppi fyrir gildistöku 

laganna. 
Ákvæði II. kafla laganna eiga einnig við um ættleiðingu, sem til er stofnað 

fyrir gildistöku laganna. 

Gjört í Reykjavík 8. maí 1978. 

Kristján Eldjárn. 

(L. S.) 
Ólafur Jóhannesson. 

LOG 

um varnir gegn kynsjúkdómum. 

Forseti ÍstanDs 
gjörir kunnugt: Alþingi hefur fallist á iög Þessi og ég staðfest þan með sam- 

bÞykki mínu: 

1. gr. 
Eftirtaldir sjúkdómar skulu nefndir einu nafni kynsjúkdómar: 

Sárasótt (syphilis), 
lekandi (gonorrhoea), 
þvagrásarbólga af öðrum orsökum (nongonococcal urethritis), 
linsæri (ulcus molle), lymphogranuloma venereum og granuloma inguinale. 

Taka lögin aðeins til sjúkdóma þessara meðan þeir eru smitandi. 

2. gr. 
Hver sem sýkist af kynsjúkdómi, eða hefur srun um að svo sé, skal leita sér 

tæknishjálpar begar í stað. Honum er skylt að fara í einu og öllu eftir fyrirmælum 
þeim, sem læknir gefur honum um meðferð sjúkdómsins og varúð gegn smitun ann- 
arra, 

3. gr. 
Veita skal þeim sjúklinsum, sem haldnir eru kynsjúkdómum eða grunur leikur 

á að svo sé, ókeypis læknishjálp á heilsvgæslustöð. Nær sú hjálp fil allrar læknis- 

hjálpar, nauðsynlegra rannsókna og lyfja. Þar sem til staðar eru stofnanir eða 
sérfræðingar á sviði kynsjúkdómavarna skal sjúklinsum vísað þangað sé þess nokkur 
kostir. 

á. gr. 
Læknar skulu skrá sérstaklega alla siúklinga með kynsjúkdóma. Skráninsum 

skal hagað þannig, að sjúklingur skal auðkenndur með upphafsstöfum og fæðinsar- 
númeri á þar til gert eyðublað, sem skrifstofa landlæknis gefur út. Sérhver starfandi 
læknir skal annast þessa skráningu eftir því sem þurfa þykir og senda héraðslækni, 
í Reykjavík borgarlækni. Lokaskráning og úrvinnsla sagna fer fram hjá landlæknis- 
embættinu. 

Tíðni kynsjúkdóma skal tilfærð á veniulegan hátt á mánaðar- eða vikuskrám 

þeim, sem læknum er skylt að senda viðkomandi héraðslækni, sem síðan annast

skýrslugerð til landlæknis. Sé rökstuddur grunur um, að sjúklingur hafi kynsjúkdóm, 

skal hann skráður, þótt eigi hafi fundist óræk merki þess, að hann sé sjúkur. 

5. gr. 
Læknir skal útskýra fyrir sjúklingum með kynsjúkdóma, hvað að þeim gangi. 

Læknir skal skýra vandlega fyrir þeim hvernig sjúkdómur smiti, hverrar varúðar 
beri að gæta og að sé út af brugðið varði slíkt hegningu samkv. almennum hegningar- 
lögum. Þá skal læknir enn fremur fá hverjum sjúklingi, sem til hans leitar vegna 
kynsjúkdóms, prentaðar leiðbeiningar, sem landlæknir lætur í té. Í öllum íslenskum 
skipum skal vera upplýsingarit um kynsjúkdóma og eitt eintak af lögum þessum skal 
fylgja lyfjakistli skipsins. 

6. gr. 
Hafi læknir greint kynsjúkdóm skal hann grennslast vandlega eftir því af hverj- 

um sjúklingur hefur smitast, svo og hverja sjúklingur kann að hafa smitað. Sjúkl- 
ingur skal láta í té alla vitneskju sína um það efni. Læknirinn skal gera gangskör 
að því að hinir grunuðu séu rannsakaðir og íeknir til meðferðar ef þörf krefur. 
Lögregluyfirvöld skulu aðstoða lækni telji hann þörf á aðstoð. Sé um að ræða ein- 
staklinga í öðru læknishéraði skal tilkynna hlutaðeigandi héraðslækni það tafarlaust 
og ber hann upp frá því ábyrgð á framkvæmd rannsóknarinnar. 

7. gr. 
Sérhverjum, sem starfs síns vegna kemst að nöfnum sjúklinga og heilsufari 

þeirra, ber að sæta þagmælsku þar um, nema lög bjóði annað eða brýn nauðsyn 
krefii, t.d. vegna yfirvofandi smitunar. 

8. gr. 
Komi kynsjúkdómur upp á stað þar sem enginn læknir er, eða þar sem erfitt 

er að ná í fullkomna læknisþjónustu, skal landlækni heimilt að senda þangað lækni 
svo fljótt sem auðið er, til þess að gera allar nauðsynlegar ráðstafanir og veita 
sjúklingum læknishjálp. Kostnaður við slíkar ráðstafanir greiðist úr ríkissjóði. 

9. gr. 
Í grunnskólum skal veita fræðslu um kynsjúkdóma og varnir segn þeim. Mennta- 

málaráðuneytið kveður á um námsefni og tilhögun fræðslunnar í samráði við yfir- 
lækni húð- os kynsjúkdómadeildar Heilsuverndarstöðvar Reykjavíkur, landlækni 
og skólavfirlækni. 

10. gr 
„ Með mál, sem rísa kunna út af brotum á lögum þessum, skal farið að hætti opin- 

berra mála. 

11. gr. 
Fyrir brot gegn lögnum þessum skal refsa með sektum, nema þyngri refsing 

Hgei við samkv. almennum hegningarlögum. 

12. gr. 
Lög þessi öðlast þegar gildi. 
Við gildistöku þessara laga falla úr gildi lög nr. 91/1932 um varnir gegn kyn- 

sjúkdómum. 

Gjört að Bessastöðum 28. april 1978. 

Kristján Eldjárn. 

(L. SJ) 

Matthías Bjarnason.


